
Abstrak: Elemen membina hubungan ini adalah satu elemen yang boleh diterapkan kepada murid yang mampu
menyumbang kepada peningkatan pencapaian dan motivasi murid dalam proses pengajaran dan pemudahcaraan
(PdPc) di bilik darjah. Justeru itu, objektif kajian ini adalah untuk menganalisis secara kritikal dan sintesis trend
pendidikan dan kaedah yang digunakan dalam kajian untuk menerapkan elemen membina hubungan dalam sistem
pendidikan dalam konteks di Malaysia. Kajian ini telah menganalisis 8 artikel yang berkaitan yang dipilih secara
rawak yang dilaksanakan oleh pengkaji di Malaysia terhadap penerapan elemen membina hubungan dari tahun 2016-
2021. Hasil penemuan ini telah menunjukkan bahawa penyelidik lepas lebih cenderung memilih pendekatan
penyelidikan kuantitatif yang menggunakan reka bentuk tinjauan dalam kajian yang dijalankan. Sampel yang
digunakan pula melibatkan pelajar di sekolah menengah dan di institusi pengajian tinggi. Berdasarkan 8 artikel yang
telah dipilih, didapati bahawa terdapat dua kajian yang berkaitan dengan keberkesanan penerapan elemen membina
hubungan dalam proses pengajaran dan juga kajian berkaitan hubungan yang signifikan di antara penerapan elemen
membina hubungan dengan pemboleh ubah lain seperti sikap, penglibatan ibu bapa dan sokongan rakan sebaya,
faktor Control and Relevance of Schoolwork dengan Future Goals and Aspirations, perkembangan pelajar dengan
objektif Personal Best, tingkah laku mencari maklumat serta pencapaian matematik sebanyak lima kajian. Secara
keseluruhannya kajian yang telah dilaksanakan oleh penyelidik di Malaysia ini membuktikan bahawa elemen
membina hubungan ini sesuai untuk diterapkan dan akan memberikan impak yang baik terhadap motivasi dan
pencapaian pelajar dalam proses PdPc di bilik darjah.

1. Pengenalan

Pendidikan pada hari ini merupakan satu tonggak utama dalam merealisasikan aspirasi ke arah proses pembangunan
sesebuah negara. Perubahan dan reformasi dalam sistem pendidikan di Malaysia adalah selari dengan perubahan serta
peredaran secara global yang semakin pesat membangun (UNESCO, 2015). Sistem pendidikan di Malaysia melalui Pelan
Pembangunan Pendidikan Malaysia (PPPM) telah membuat perubahan secara berperingkat melalui tiga gelombang yang
bermula dari Gelombang 1 dari tahun 2013 hinga 2015, Gelombang 2 dari tahun 2016 hingga 2020 dan Gelombang 3
dari tahun 2021 hingga 2025 yang dirangka bersesuaian dengan perubahan dan kepesatan pembangunan di peringkat
global (KPM, 2016). Proses perubahan dalam aliran ekonomi dunia yang berasaskan pengetahuan dan revolusi digital
telah mendorong perubahan struktural dalam sistem pendidikan bagi menangani kebimbingan di peringkat global dan
seterusnya seiring dengan keperluan guna tenaga pada abad ke-21 kini.

Sejajar dengan perubahan itu, elemen membina hubungan dalam aspek afektik, tingkah laku dan kognitif
menjadi antara elemen utama yang boleh diterapkan dalam proses PdPc pada masa kini (Subramainan & Mahmoud,
2020; Gopal, Salim & Ayub, 2019). Selama dua dekad, kajian melaporkan bahawa elemen membina hubungan dalam
kalangan murid adalah faktor penting dalam meningkatkan pencapaian akademik pelajar dan turut mempengaruhi emosi
murid tersebut (Fredricks, Filsecker, & Lawson, 2016, Lee, 2014). Ini menunjukkan keperluan untuk menerapkan elemen
membina hubungan dalam proses PdPc serta menjadi cadangan penyelesaian yang boleh diambil dalam menangani
masalah murid berkaitan motivasi dan pencapaian yang rendah dalam sesuatu pelajaran. Umum mengetahui peranan
sekolah adalah menjadi institusi untuk memperkembangkan kemahiran dan pengetahuan dalam diri seorang murid (Watt,
Caemichael, & Callingham, 2017; Veiga, 2016). Lantaran ini, hasil desakan tersebut menyebabkan perubahan dalam

sistem pendidikan yang akan mengembangkan bukan sahaja kognitif tetapi juga aspek afektif dan tingkah laku pelajar ke
arah memperkukuhkan kemahiran abad ke-21.

Terdapat 3 aspek utama dalam elemen membina hubungan yang diterapkan dalam proses PdPc di bilik darjah
iaitu aspek kognitif, afektif dan tingkah laku (Eccles, 2016). Elemen membina hubungan dalam aspek kognitif merujuk
kepada kemampuan mental, menghafal, kegigihan dalam melakukan tugas yang berkaitan serta strategi komunikasi dan
pembelajaran dalam proses PdPc di bilik darjah (Fredrick et al., 2016). Elemen membina hubungan dari aspek afektif
pula merujuk kepada perspektif terhadap proses pembelajaran, pemikiran positif dan negatif terhadap proses
pembelajaran, sikap dan reaksi pelajar semasa proses PdPc dilaksanakan di dalam bilik darjah (Lee, Lee & Bong, 2014).
Menurut Fung, Cheng dan Gaowei (2018) elemen membina hubungan dalam aspek tingkah laku merujuk kepada tingkah
laku positif dan negatif yang merangkumi tumpuan, usaha, ketekunan, sumbangan dalam proses perbincangan dalam
bilik darjah serta kesungguhan untuk menyiapkan kerja rumah semasa proses pembelajaran dilaksanakan.

Kajian melibatkan penerapan elemen membina hubungan dalam proses PdPc telah menjadi tumpuan penyelidik
di seluruh dunia (Subramainan & Mahmoud, 2020). Namun begitu, masih kurangnya kajian di Malaysia berkaitan
penerapan elemen membina hubungan dalam proses PdPc di bilik darjah (Azina & Halimah, 2012; Ismail, Samsudin &
Zain, 2014; Thien & Darmawan, 2016; Thien & Ong, 2015; Gopal et al., 2019). Justeru itu, terdapat keperluan untuk
menganalisis secara kritikal dan sintesis trend pendidikan dan kaedah yang digunakan dalam kajian untuk menerapkan
elemen membina hubungan dalam sistem pendidikan dalam konteks di Malaysia.

Tujuan utama kajian ini dijalankan adalah untuk mengkaji trend kajian berkaitan penerapan elemen membina
hubungan dalam pendidikan melalui tinjauan terhadap kajian-kajian empirikal yang telah dipilih. Justeru itu, kajian ini
dijalankan bagi menjawab persoalan seperti berikut:

1) Apakah kaedah penyelidikan yang telah digunakan untuk menjalankan kajian berkaitan penerapan elemen
membina hubungan di Malaysia?
2) Apakah dapatan utama kajian berkaitan penerapan elemen membina hubungan di Malaysia?

2. Metodologi

Kajian ini menggunakan reka bentuk meta-analisis berkaitan penerapan elemen membina hubungan di Malaysia telah
dianalisis secara sistematik. Secara ringkasnya menurut Cohen, Manion dan Morrison (2018) meta-analisis adalah
penyelidikan yang melibatkan tinjauan secara mendalam berkaitan suatu isu yang telah dipilih dan dianalisis, ia
melibatkan penggabungan hasil kajian yang setanding dan diambil kira untuk menemui kesan yang utama. Berdasarkan
kaedah yang dicadangkan oleh Webster dan Watson (2002) telah diadaptasi dalam proses pencarian dan pemilihan artikel
yang berkaitan untuk dianalisis. Beberapa pangkalan data yang dilanggan oleh perpustakaan universiti seperti
EBSCOHost, Science Direct, Proquest, dan Sage telah digunakan untuk mencari artikel yang berkaitan. Selain itu, enjin
carian Google Scholar dan Google Search juga turut digunakan bagi memastikan carian yang lebih meluas dapat
dilakukan. Artikel berkaitan penerapan elemen membina hubungan yang diterbitkan sekitar tahun 2016 hingga 2021 telah
dimuat turun untuk dianalisis. Kata kunci yang telah digunakan untuk mencari artikel tersebut adalah, “membina
hubungan”, “rapport”, “engagement”, “student engagement”’. Antara kriteria pemilihan artikel untuk dianalisis adalah
kajian berkaitan penerapan elemen membina hubungan dalam bidang pendidikan di Malaysia. Akhirnya, sebanyak 8
artikel telah dikenal pasti memenubhi kriteria yang telah ditetapkan. Jadual 1 menunjukkan senarai artikel kajian berkaitan
penerapan elemen membina hubungan di Malaysia. Artikel tersebut telah dianalisis secara sistematik bagi menjawab
soalan kajian yang telah ditetapkan.

Jadual 1: Senarai Artikel Kajian Berkaitan Penerapan Elemen Membina Hubungan di Malaysia

Pengkaji (Tahun) Jenis Saiz Jurnal/Prosiding
Sampel Sampel
Ahmad Fauzi, Aida Suraya, Pelajar 387 orang AIP Conference Proceedings 1795
Rosnaini, Nur Raidah & Sekolah
Tajularipin (2017)
Nur Raidah & Ahmad Fauzi (2017)  Pelajar 293 orang  AIP Conference Proceedings 1795
IPTA
Norakusuma, Ahmad Fauzi & Pelajar 313 orang Malaysian Journal of Mathematical Sciences
Rohani (2016) Sekolah

Mohammed Iman & Harris Shah Pelajar 290 orang Jurnal Psikologi Malaysia
(2016) IPTA

Abderrahim (2020) Pelajar 617 orang The Asia-Pacific Education Researcher

IPTA
Ab. Rahman, Ahmad & Hashim Pelajar 50 orang  International Journal of Educational Technology in
(2018) IPTA Higher Education

Nora’asikin, Ahmad Fauzi, Nor Pelajar 284 orang International Journal of Academic Research in Business
Aniza, & Sharifah Intan Sharina IPTS & Social Sciences
(2021)
Shahril Effendi & Mohamad Pelajar 89 orang  International Conference on Education
Afzhan Khan (2019) IPTS
3. Dapatan dan Perbincangan

Dapatan kajian ini telah dibahagikan kepada dua bahagian utama. Bahagian pertama membincangkan kaedah
penyelidikan yang telah digunakan untuk menjalankan kajian berkaitan penerapan elemen membina hubungan di
Malaysia. Bahagian ini memfokuskan kepada: (i) jenis dan reka bentuk kajian, (ii) profil sampel kajian dan (iii) instrumen
yang telah digunakan untuk mengumpul data. Akhir sekali, bahagian kedua pula membincangkan dapatan utama daripada
kajian berkaitan penerapan elemen membina hubungan di Malaysia.

RQ I: Apakah kaedah penyelidikan yang telah digunakan untuk menjalankan kajian berkaitan penerapan elemen
membina hubungan di Malaysia?

Pendekatan dan reka bentuk kajian. Setelah menganalisis kajian berkaitan penerapan elemen membina hubungan yang
telah dijalankan di Malaysia, didapati ianya menggunakan satu pendekatan utama, iaitu kuantitatif. Manakala dalam
konteks reka bentuk kajian pula, didapati ianya terdiri daripada kajian dalam bentuk kajian korelasi dan kajian tinjauan.
Jadual 2 menunjukkan pendekatan dan reka bentuk kajian yang telah digunakan oleh pengkaji terdahulu berkaitan
penerapan elemen membina hubungan di Malaysia.

Jadual 2: Pendekatan dan Reka Bentuk Kajian yang Digunakan

Pendekatan Reka bentuk f Kajian (Tahun)

Nur Raidah & Ahmad Fauzi (2017); Norakusuma et al., (2016);
Mohammed Iman & Harris Shah (2016); Abderrahim (2020); Nora’asikin
Korelasi 6  etal., (2021); Shahril Effendi & Mohamad Afzhan Khan (2019)

Kuantitatif Tinjauan 2 Ahmad Fauzi et al., (2017); Ab. Rahman et al., (2018)

Berdasarkan analisis yang telah dibuat, didapati keseluruhan kajian menggunakan pendekatan kuantitatif.
Kebanyakan pengkaji terdahulu telah menggunakan reka bentuk kajian korelasi dalam kajian berkaitan penerapan elemen
membina hubungan di Malaysia. Dapatan ini adalah selari dengan kajian oleh Krauss, Kornbluh dan Zeldin (2017) yang
mendapati kebanyakan pengkaji di negara barat turut menggunakan reka bentuk kajian korelasi dalam kajian berkaitan
penerapan elemen membina hubungan.

Profil Sampel Kajian. Setelah menganalisis profil sampel kajian terdahulu berkaitan penerapan elemen
membina hubungan di Malaysia, didapati terdapat dua kategori sampel, iaitu pelajar di sekolah dan pelajar di institusi
pengajian tinggi. Sampel dari sekolah menengah terdiri daripada pelajar sekolah menengah harian dan sekolah menengah
berasrama penuh. Manakala sampel dari institusi pengajian tinggi pula terdiri daripada pelajar institusi pengajian tinggi
awam dan institusi pengajian tinggi swasta. Jadual 3 menunjukkan maklumat berkaitan profil sampel kajian terdahulu
berkaitan penerapan elemen membina hubungan di Malaysia.

Jadual 3: Profil Sampel Kajian Yang Digunakan

Profil Sampel Jenis f Kajian (Tahun)
Pelajar Sekolah
Sekolah Menengah Harian 1 Ahmad Fauzi et al., (2017)
Menengah Sekolah 1  Norakusuma et al., (2016)

Menengah Berasrama

Penuh

Pelajar Awam 4 Nur Raidah & Ahmad Fauzi (2017); Mohammed Iman & Harris
Institusi Shah (2016); Abderrahim (2020); Ab. Rahman et al., (2018)
Pf:ngaj'lan Swasta 2 Nora’asikin et al., (2021); Shahril Effendi & Mohamad Afzhan Khan
Tinggi (2019)

Berdasarkan analisis yang telah dijalankan, didapati kebanyakan kajian terdahulu berkaitan penerapan elemen membina
hubungan di Malaysia telah di jalankan dalam kalangan pelajar di institusi pengajian tinggi. Dapatan ini adalah selari
dengan kajian oleh Subramainan dan Mahmoud (2020) dan Bond, Buntins, Bedenlier, Zawacki-Richter dan Kerres
(2020) yang mendapati kajian berkaitan penerapan elemen membina hubungan adalah lebih tertumpu kepada pelajar di
institusi pengajian tinggi. Keadaan ini jelas menunjukkan bahawa terdapat jurang yang ketara bagi kajian berkaitan
penerapan elemen membina hubungan di Malaysia dalam konteks pelajar di sekolah rendah.

Kaedah pengumpulan data. Selain daripada reka bentuk dan profil sampel kajian, kaedah penyelidikan
terdahulu juga dianalisis dalam konteks kaedah pengumpulan data yang telah digunakan. Hasil daripada analisis yang
telah dijalankan, didapati kaedah pengumpulan data hanya menggunakan satu kaedah sahaja iaitu soal selidik. Jadual 4
menunjukkan dapatan berkaitan kaedah pengumpulan data yang telah digunakan.

Jadual 4: Kaedah Pengumpulan Data yang Digunakan

Kaedah f Kajian (Tahun)
Ahmad Fauzi et al., (2017); Nur Raidah & Ahmad Fauzi (2017); Norakusuma et
Soal selidik 3 al., (2016); Mohammed Iman & Harris Shah (2016); Abderrahim (2020); Ab.

Rahman et al., (2018); Nora’asikin et al., (2021); Shahril Effendi & Mohamad
Afzhan Khan (2019)

Berdasarkan analisis yang telah dijalankan, didapati kajian terdahulu yang mengkaji penerapan elemen membina
hubungan di Malaysia telah menggunakan satu kaedah sahaja untuk proses pengumpulan data. Kaedah soal selidik sering
digunakan oleh pengkaji terdahulu sebagai alat untuk memperoleh data daripada peserta kajian. Kebanyakan kajian
terdahulu berkaitan penerapan elemen membina hubungan di Malaysia menggunakan reka bentuk kajian korelasi. Justeru
itu, penggunaan soal selidik adalah kaedah yang bersesuaian untuk mengumpul data bagi reka bentuk kajian tersebut.
Kajian yang dijalankan oleh Bond et al. (2020) juga mendapati kaedah pengumpulan data bagi pendekatan kuantitatif
yang menggunakan kaedah tersebut juga sering kali digunakan dalam kajian berkaitan penerapan elemen membina
hubungan.

RQ 2: Apakah dapatan utama daripada kajian berkaitan penerapan elemen membina hubungan di Malaysia?

Dapatan utama kajian berkaitan penerapan elemen membina hubungan di Malaysia berdasarkan objektif kajian
yang telah ditetapkan adalah seperti Jadual 5.

Jadual 5: Dapatan Kajian Berkaitan Pengetahuan Guru Matematik di Malaysia

Pengkaji Objektif Dapatan

(Tahun)

Ahmad Fauziet  Untuk menilai keberkesanan elemen Skor min pelajar sekolah menengah di kawasan
al., (2017) membina hubungan dalam matematik bandar menunjukkan elemen membina hubungan

yang melibatkan domain afektif,
tingkah laku dan kognitif dalam
kalangan pelajar sekolah menengah di
kawasan bandar dan luar bandar.

dalam matematik adalah lebih tinggi berbanding
pelajar sekolah menengah di kawasan luar bandar
dalam ketiga- tiga aspek utama iaitu kognitif, tingkah
laku dan afektif.

Nur Raidah &
Ahmad Fauzi
(2017)

Untuk menyiasat hubungan di antara
elemen membina hubungan dalam
statistik matematik dan sikap terhadap
statistik matematik.

Terdapat hubungan yang positif antara elemen
membina hubungan dalam statistik matematik (aspek
afektif, tingkah laku dan kognitif) dan sikap terhadap
statistik matematik.

Norakusuma et
al., (2016)

Untuk menentukan hubungan antara
penglibatan ibu bapa dan sokongan
rakan sebaya dengan elemen membina
hubungan dalam matematik dalam
kalangan pelajar sekolah berasrama
penuh di Malaysia

Hasil kajian menunjukkan terdapat hubungan yang
positif antara penglibatan ibu bapa dan sokongan
rakan sebaya dengan elemen membina hubungan
dalam matematik dalam kalangan pelajar di sekolah
menengah berasrama penuh di Malaysia.

Pengkaji Objektif Dapatan

(Tahun)

Mohammed Untuk mengenal pasti faktor- faktor Terdapat hubungan yang positif antara faktor Control

Iman & Harris dalam setiap elemen membina and Relevance of Schoolwork dengan Future Goals

Shah (2016) hubungan dan menentukan hubungan and Aspirations.
antara setiap faktor yang wujud dalam Hasil analisis menunjukkan terdapat kelompongan
kalangan pelajar ijazah sarjana muda di ~ dan kekurangan dalam faktor elemen membina
Malaysia. hubungan antara motivasi dalaman dengan sokongan

rakan sebaya dan sokongan ibu bapa.

Abderrahim Untuk menyiasat Personal Best sebagai  Terdapat hubungan yang positif antara perkembangan

(2020) pemboleh ubah pengantara dalam pelajar dengan objektif Personal Best serta aspek
hubungan antara perkembangan pelajar  utama dalam elemen membina hubungan iaitu afektif,
dan aspek utama dalam elemen tingkah laku dan kognitif.
membina hubungan

Ab. Rahman, Untuk menilai keberkesanan teknik Dapatan kajian tinjauan menunjukkan pelajar

Ahmad & gamifikasi untuk meningkatkan elemen  bersetuju bahawa teknik gamifikasi dapat

Hashim (2018) membina hubungan dalam subjek meningkatkan elemen membina hubungan dalam

pengkalan data.

subjek pengkalan data

Nora’asikin et

Untuk menentukan hubungan antara

Pencapaian matematik mempunyai hubungan yang

al., (2021) penglibatan ibu bapa dan sokongan positif dengan elemen membina hubungan dalam
rakan sebaya dengan elemen membina  aspek kognitif dan afektif. Manakala penglibatan ibu
hubungan dalam matematik dalam bapa dan sokongan rakan sebaya mempunyai
kalangan pelajar di IPTS hubungan yang negatif dengan elemen membina

hubungan dalam matematik.

Shahril Effendi ~ Untuk menentukan hubungan antara Terdapat hubungan yang positif antara tingkah laku

& Mohamad tingkah laku mencari maklumat dan mencari maklumat dengan elemen membina

Afzhan Khan elemen membina hubungan dalam hubungan dalam kalangan pelajar.

(2019) kalangan pelajar OUM

Berdasarkan analisis ke atas dapatan utama kajian berkaitan penerapan elemen membina hubungan di Malaysia
didapati ianya boleh dibahagikan kepada beberapa tema. Pertama, bagi tema mengenal pasti keberkesanan penerapan
elemen membina hubungan dalam proses PdPc, didapati nilai skor min yang tinggi ditunjukkan dalam domain kognitif,
tingkah laku dan afektif (Ahmad Fauzi et al., 2017). Manakala dalam konteks penerapan elemen membina hubungan
berkaitan teknologi (gamifikasi), didapati pelajar bersetuju bahawa melalui pembelajaran berasaskan gamifikasi dapat
meningkatkan elemen membina hubungan dalam proses PdPc (Ab. Rahman et al., 2018). Kedua, bagi tema menguji
hubungan di antara penerapan elemen membina hubungan dengan pemboleh ubah lain, didapati terdapat hubungan yang
signifikan di antara penerapan elemen membina hubungan dengan sikap (Nur Raidah & Ahmad Fauzi, 2017), sokongan
rakan sebaya (Norakusuma et al., 2016), pencapaian matematik (Nora’asikin et al., 2021), perkembangan pelajar
(Abderrahim, 2020) dan tingkah laku mencari maklumat (Shahril Effendi & Mohamad Afzhan Khan, 2019). Selain itu,
terdapat juga tema menguji hubungan yang melibatkan faktor-faktor yang mempengaruhi dalam penerapan elemen
membina hubungan, didapati terdapat hubungan yang signifikan antara faktor Control and Relevance of Schoolwork
dengan Future Goals and Aspirations (Mohammed Iman & Harris Shah, 2016).

4. Kesimpulan

Guru berperanan dalam menerapkan elemen membina hubungan dalam proses PdPc bagi memastikan proses
pembelajaran yang berkesan dan seterusnya mampu meningkatkan prestasi pelajar (Eccles, 2016). Dalam melahirkan
pelajar yang mempunyai kemahiran yang diperlukan selari dengan perkembangan abad ke-21, proses perancangan dan
pelaksanaan PdPc haruslah menerapkan elemen membina hubungan (Gray & DiLoreto, 2016). Dapatan daripada analisis
yang telah dijalankan menunjukkan kebanyakan kajian terdahulu hanya memberikan fokus kepada impak atau kesan
penerapan elemen membina hubungan terhadap pelajar sahaja. Namun begitu, kajian daripada perspektif guru dan
pelaksanaannya dalam proses PdPc ke arah pembelajaran abad ke-21 masih belum meluas. Selain itu juga, sampel kajian
yang diketengahkan adalah terdiri daripada pelajar mahu pun guru atau pensyarah. Kajian yang melibatkan pandangan
pakar mengenai kepentingan dan keperluan penerapan elemen membina hubungan dalam proses PdPc masih belum
banyak lagi diketengahkan. Menurut Nurulrabihah (2020) dan Muhammad Ridhuan Tony Lim Abdullah (2014)
menyatakan sekiranya panel pakar dipilih yang bersesuaian dengan konteks kajian yang dijalankan mampu meningkatkan
proses percambahan idea dan pandangan yang bernas serta mampu memberikan impak yang berguna kepada sistem
pendidikan di negara ini.

Kajian yang dijalankan oleh Chantell (2015) mendapati bahawa kepentingan proses bimbingan kepada guru
dalam membuat perancangan dan pelaksanaan dalam PdPc untuk menerapkan elemen membina hubungan di sekolah.
Melalui bimbingan ini akan menjadi panduan kepada guru dalam membuat pertimbangan yang wajar dilaksanakan
mengikut kaedah yang bersesuaian untuk menerapkan elemen membina hubungan dalam proses PdPc. Selain itu, dapatan
daripada kajian oleh Gullapyan (2020) menunjukkan keperluan kepada guru untuk mendalami kepelbagaian strategi
pengajaran yang berpusatkan kepada pelajar dan sentiasa fleksibel untuk melakukan perubahan mengikut peredaran serta
perkembangan dunia pendidikan global. Gullapyan (2020) juga turut mencadangkan satu garis panduan kepada guru
untuk membuat perancangan proses PdPc yang menerapkan elemen membina hubungan ke arah proses pembelajaran
yang berkesan. Justeru, dicadangkan kajian pada masa akan datang mereka bentuk dan membangun satu model
pengajaran yang menerapkan elemen membina hubungan dalam proses PdPc yang akan menjadi panduan kepada guru
di sekolah untuk melaksanakan proses pengajaran yang berkesan dan seterusnya memenuhi keperluan pembelajaran abad
ke-21.

